[bookmark: _GoBack]ასწავლო დაწესებულებების კვების ობიექტებში არსებულ მდგომარეობაზე სურსათის ეროვნულ სააგენტოში იმსჯელეს. სოფლის მეურნეობის სამინისტროს სსიპ სურსათის ეროვნულ სააგენტოში საბავშვო ბაღებსა და სკოლების სასადილოებში არსებულ მდგომარეობაზე იმსჯელეს. შეხვედრას სოფლის მეურნეობის მინისტრი ოთარ დანელია, შრომის ,ჯანმრთელობისა და სოციალური დაცვის მინისტრი დავით სერგეენკო, განათლების მინისტრი თამარ სანიკიძე, ინფრასტრუქტურის მინისტრი ნოდარ ჯავახიშვილი, თბილისის მერი დავით ნარმანია და მთავრობის ადმინისტრაციის რეგიონებთან და ადგილობრივ თვითმმართველ ორგანოებთან ურთიერთობის დეპარტამენტის უფროსი გიორგი ამაშუკელი ესწრებოდნენ. საბავშვო ბაღებსა და სასკოლო დაწესებულებების კვების ობიექტების სახელმწიფო კონტროლის ფარგლებში, სურსათის ეროვნული სააგენტოს მიერ განხორციელებულ ღონისძიებებზე, მთავრობის წევრებს ანგარიში სურსათის ეროვნული სააგენტოს უფროსმა ზაზა დოლიძემ წარუდგინა. სურსათის ეროვნულმა სააგენტომ საბავშვო ბაღებისა და სკოლების კვების ბლოკების შემოწმება 2013 წლიდან დაიწყო და 2014 -2015 წლებში პრიორიტეტულ მიმართულებად მიიჩნია. საჯარო და კერძო, სკოლამდელი და სასკოლო დაწესებულებები კვების ბლოკების ინსპექტირების პროცესი მთელი ქვეყნის მასშტაბით მიმდინარეობს. მოწმდება სანიტარულ ჰიგიენური მდგომარეობა, სურსათის უვნებლობა , ვადიანობა და ეტიკეტირება. 2015 წელს საბავშვო ბაღებში 910 ინსპექტირება განხორციელდა, ხოლო 2014 წელს- 467. აგრეთვე მიმდინარე წელს სასწავლო პროცესის დაწყებასთან ერთად მთელი ქვეყნის მასშტაბით განახლდა სკოლის ბუფეტების შემოწმება. 2015 წელს 11 თვის მონაცემებით სკოლების სასადილოებში 361 ინსპექტირება განხორციელდა. ინსპექტირების პროცესში გამოვლინდა შეუსაბამობები და ბიზნესოპერატორებს მიეცათ რეკომენდაციები გამოსასწორებლად. გასულ წელს სურსათის ეროვნული სააგენტოს სპეციალისტებმა სკოლების კვების ბლოკებში 408 ინსპექტირება განახორციელეს და გამოვლენილი დარღვევბის გამო 4 სკოლის ბუფეტი დახურეს. აგრეთვე სურსათის ეროვნული სააგენტოს რეკომენდაციით: საბავშვო ბაღებმა ევროკავშირის სტანდარტების შესაბამისად აღარ გამოიყენება ალუმინისგან დამზადებული ინვენტარი, რომელიც მიჩნეულია მეორე კლასიფიკაციის საშიშროების ელემენტად და დაუშვებელია ბავშთა კვების მოსამზადებლად. საბავშვო ბაღების უმეტესობამ მოაწესრიგა ინფრასტრუქტურა და სარემონტო სამუშაოები ეტაპობრივად მიმდინარეობს. თითქმის ყველა საბავშვო ბაღის სამზარეულოში მოწესრიგდა წყალგაყვანილობა (ცხელი წყალი). საბავშვო ბაღებში მოწესრიგდა ჰიგიენური მდგომარეობა, მათ შორის, პერსონალის ჰიგიენა, სურსათის ტემპერატურული რეჟიმის დაცვა, რეცხვა-დეზინფიცირება. სურსათის ეროვნული სააგენტო საბავშვო ბაღების პერსონალისთვის პერიოდულად ატარებს ტრენინგებს თემაზე _ „5 გასაღების პრინციპი“, რომელიც სამზარეულოს პერსონალის ჰიგიენის აუცილებელ ნორმებს შეეხება. საბავშო ბაღებში სურსათით მომარაგებასთან დაკავშირებით ტენდერების გამოცხადების დროს სურსათის ეროვნულ სააგენტოსთან ტექნიკური სპეციფიკა შეთანხმდა და ცხოველური წარმოშობის სურსათის მომარაგების პირობები მკაცრად არის რეგლამენტირებული. სახელმწიფო უწყებების პირველმა პირებმა კომპლექსური ღონისძიებების განხორციელებასა და ვითარების გაუმჯობესების მექანიზმებზე იმსჯელეს.

